
   Салтака ăсатрăм. Тутăр парнелерĕм.

Кăйкăрăм сыхлатăр çĕршыв чиккине.

Чунăма йăпатрăм. «Турăпа пул, — терĕм,

— Ан парăнччĕ эсĕ пурнăç сиккине».

 

Кăйкăрăм, ăçта вĕçетĕн, кăйкăрăм?

Тен, сунарта амантрăн çунатна?

Кăйкăрăм, пулах телейлĕ, кăйкăрăм,

Ямастăнах, пĕлетĕп, хăв ятна.



Çурма тăлăх ӳсрĕн. Нушине те куртăн.

Ленчешке пулмарăн чĕрĕ вăй туйса.

Кăкăр сĕчĕ витĕм панă çирĕп ăс-тăн

Кунсерен пырайрĕ вăй илсе, пуйса.



Вĕç çӳлтен çӳле эс, чунăм кĕтнĕ кăйкăр,

Таврăнччĕ киле эс сывă та чипер.

Аннӳне кӳр савнăç, тӳпери çут çăлтăр,

Малашлăха хывччĕ шанчăклă кĕпер.

  